
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫০
দারোগার দপ্তর, ১৬৮ সংখ্যা।




দুইজনও তাড়াতাড়ি উঠিয়া তাহার পশ্চাৎ পশ্চাৎ দৌড়িতে লাগিল এবং অনেক কষ্টে দুইজনে তাহাকে ধরিয়া ফেলে। জহরলাল ধরা পড়িয়া আগে পুতুল তিনটী একস্থানে ফেলিয়া দেয়, পরে দুইজনকে এমন আঘাত করে যে, তাহাদের বাঁচিবার আশা নাই! এখন তাহারা হাঁসপাতালে রহিয়াছে।

 আমি শুনিয়া আশ্চর্য্যান্বিত হইলাম। জিজ্ঞাসা করিলাম, “এখন পুতুল তিনটী কোথায়?”

 ন। কারিগর দুইজনকে সাংঘাতিকরূপে আঘাত করিয়া জহরলাল পুতুল তিনটা লইয়া কোম্পানীর বাগানের ভিতর যায়। সেখানে সে সেগুলিকে গুঁড়াইয়া ফেলিয়া যেমন পলায়ন করিবে, অমনি তিন চারজন পাহারওয়ালা তাহাকে ধরিয়। ফেলে।

 আ। তাহা হইলে জহরলাল আবার ধরা পড়িয়া থানায় গিয়াছে। এই সেদিন তাহাকে পাগল বলিয়া মুক্ত করিয়া দিলাম; আবার ধরা পড়িল!

 ন। আজ্ঞে না, সে এখন ধরা পড়ে নাই। পাহারওয়ালাগুলিকে আাধমরা করিয়া সে সেখান হইতে কোথায় পলায়ন করিয়াছে, তাহা জানা যায় নাই।

 আ। যে সকল লোক তোমার দোকানে কালীর প্রতিমা গড়িবার ফরমাইস দিয়াছিল, তাহাদের নাম-ধাম জহর জানিত?

 ন। আজ্ঞে হাঁ, জানিত বই কি! সেই ত খাতায় তাহাদের নাম-ধাম লিখিয়াছিল।

 আ। দুইখানি প্রতিমা তুমি যথাস্থানে পাঠাইয়াছ, কেমন?

 ন। আজ্ঞে হাঁ।

